
   Ministria e Shëndetësisë

Korniza ligjore

Me qëllim të plotësimit të kornizës ligjore Ministria e Shëndetësisë ka miratuar këto udhëzime Administrative: Udhëzimin Administrativ nr.01/2014  Për tarifat e shërbimeve të ofruara në AKPPM ( i miratuar me datë 16/05/2014). Ky Udhëzim Administrativ rregullon përcaktimin e tarifave për shërbimet e ofruara të cilat u përgjigjen shpenzimeve reale të punëve të kryera të fushës për Autorizim Marketingut, Licencimit, Inspektoratit Farmaceutik për produkte dhe Pajisje medicinale, Laboratorit Zyrtar për kontrollin e Produkteve dhe Pajisjeve Medicinale dhe Administratës. Gjithashtu ky Udhëzim Administrativ e adreson parandalimin e keqpërdorimit me barna në sektorin farmaceutik të evidentuar në raportin e progresit; Udhëzimin Administrativ nr. 05/2015 Bordi i Ankesave (i është miratuar me datë 19/05/2015). Me këtë Udhëzim Administrativ përcaktohet organizimi, autorizimet dhe fushëveprimi i bordit të Ankesave (Bordit) të Agjencisë së Kosovës për Produkte dhe Pajisje Medicinale (AKPPM), në funksion të shqyrtimit të ankesave të ushtruara kundër vendimeve të AKPPM-së; Udhëzimi Administrativ nr.06/2015  Kushtet e Përgjithshme dhe të veçanta spitalore (i miratuar me datë 10/07/2015) që rregullon organizimin, funksionimin dhe mbikëqyrjen e veprimtarisë shëndetësore në spitale; Udhëzimi Administrativ nr.07/2015 Mbi kërkesat e praktikës së mirë të prodhimit lëshimit të autorizim prodhimit  dhe Certifikatës për praktiken e mirë të prodhimit për Produktet Medicinale  (i miratuar me datë 23/07/2015)  që vendos parimet dhe kërkesat për praktikën e mirë të prodhimit për produktet medicinale hulumtuese  për prodhimin e të cilave nevojitet autorizimi në Republikën e Kosovës dhe kërkesat për lëshimin e autorizim prodhimit dhe certifikatës për praktikën e mirë të prodhimit për produktet medicinale. Këto Udhëzime administrative kanë për qëllim adresimin e sfidës së Raportit të progresit për parandalimin e keqpërdorimit me barna në sektorin farmaceutik dhe zbatimin e Ligjit për Produkte dhe pajisje medicinale Nr 2013/04-L-190.    
Udhëzimi Administrativ  nr.09/2015 Mjediset pa tym duhani dhe vendosja e shenjave për ndalimin e pirjes së duhanit në hapësirat e mbyllura (i miratuar me datë 23/07/2015) që përcakton rregullat për formatin, përmbajtjen, dizajnin, madhësinë, dukshmërinë dhe vendin për vendosjen e shenjave për ndalim të pirjes së duhanit në hapësirat e përcaktuara në bazë të Ligjit për Kontrollin e Duhanit 04/L-156. Ky Udhëzim Administrativ adreson sfidën e Raportit të progresit se duhet të vazhdohet me zbatimin e Ligjit të Duhanit përmes fushatave të ndërgjegjësimit si dhe inspektimeve në nivel vendi me theks të veçantë në vende publike. 
Korniza dhe reformat institucionale 

Është vazhduar me funksionalizimin e Odave të profesionistëve shëndetësor ku me datë 08/07/2015 është themeluar Oda e Fizioterapeutëve të Kosovës si dhe është zgjedhur kryetari i saj. Me konstituimin e kësaj Ode, Ministria e Shëndetësisë, përmbyll ciklin e themelimit të pesë odave profesionale. Ky aktivitet adreson sfidën e raporteve të progresit për mungesa të kapaciteteve në sektorin e shëndetësisë. 

Programi  i Shkollimit Specialistik të Mjekësisë Familjare të Kosovës është akredituar nga ana e Kolegjit Mbretëror të Mjekëve të Përgjithshëm të Mbretërisë së Bashkuar. Është bërë botimi i katërt i Regjistrit zyrtar të barnave në Republikën e Kosovës. Regjistri i ri përmban 160 molekula të reja apo 613 lloje të ndryshme të barnave të regjistruara, ndërkohë që vet tregu kosovar i barnave është solid dhe numëron rreth 700 molekula apo 3000 forma farmaceutike.

Ngritja e kapaciteteve
Me qëllim të vazhdimit të zhvillimit të Sistemit të informimit shëndetësor  është bërë lansimi i Sistemit të Integruar të Informimit Shëndetësor  (SISH) për regjionin pilot të Prishtinës, përkatësisht në klinikën e pediatrisë, që është institucioni i parë prej 68 institucioneve të përfshira ku SISH-i do të pilotohet. Janë trajnuar 700 punëtor shëndetësor për shfrytëzimin e softëare, janë rritur  kapacitetet për deponim të dhënave (storage) përmes rritjes së kapaciteteve hardëare (server). Këto aktivitete adresojnë sfidën e evidentuar në Raportin e Progresit se sistemi i informimit Shëndetësor  duhet të zhvillohet.

Me qëllim të ngritjes së kapaciteteve në shërbimin shëndetësor të burgjeve janë punësuar (10) punëtor të ri përfshirë një (1) stomatolog,  dy (2) psikolog, një (1) psikiatër dhe gjashtë  (6) infermier. Agjencioni për Financim Shëndetësor  në mbështetje të fondeve nga Banka Botërore ka filluar procesin e trajnimit të  50 zyrtarëve nga Ministria e Shëndetësisë , Instituti Kombëtar  i Shëndetit Publik, SHKSUK për master trajnues, të cilët do të vazhdojnë trajnimin e të gjithë personelit relevant.
Zbatimi në praktikë i legjislacionit dhe politikave 
Me qëllim të zbatimit të Strategjisë për shëndetin e nënës, fëmijës dhe shëndetit reproduktiv 2011-2015, Ministria e Shëndetësisë ka vazhduar me  aktivitetet promovuese dhe trajnuese ku  është bërë trajnimi i 50 profesionistëve shëndetësor për kujdes efektiv, 60 profesionist shëndetësor janë trajnuar për reanimim neonatal si dhe janë realizuar trajnime për infeksionet seksualisht transmetuese ku janë trajnuar 26 profesionist shëndetësor për trajner. Në kuadër të aktiviteteve promovuese fokusi është vënë në marketing social ku mjetet kontraceptive janë shpërndarë në tërë Kosovën.

Janë mbajtur 15 sesione me tema të shëndetit  riprodhues  me komunitetin rom, ashkali dhe egjiptas me gjithsej 270 pjesëmarrës, janë mbajtur punëtori me të rinjtë e këtij komuniteti mbi të drejtat e njeriut për shëndet riprodhues dhe planifikim familjar. Aktivitetet promovuese janë realizuar edhe nëpër shkolla të mesme për temat e shëndetit riprodhues. 
Në realizimin e aktiviteteve promovuese shëndetësore ka ndihmuar edhe Kryqi i Kuq i Kosovës ku kanë realizuar 137 kurse të edukimit shëndetësor të familjes me 1941 pjesëmarrëse femra dhe 121 meshkuj nw 26 komuna tw Kosovës me tw gjitha komunitetet, 102 vizita edukative nw 102 familje nw 26 komuna tw Kosovës, 40 sesione për adoleshent dhe rini në 10 komuna tw Kosovës me 698 pjesëmarrës prej tyre 408 femra dhe 290 meshkuj. Në 3  komunat pilot: Prizren,Gjakovë dhe Fushë Kosovë, nga ekipet e Mjekësisë Familjare janë realizuar gjithsejtë: 839 vizita  shtëpiake në familje ku janë vizituar 232  shtatzëna dhe 607 fëmijë. Nga këto, 31 vizita janë realizuar në komunitetin rom, ashkali dhe egjiptas. 
Sa i përket vdekshmërisë së foshnjave sipas raportit të fundit të gjendjes perinatale 2014 vdekshmëria perinatale është 11.9 që tregon një trend të uljes prej 4 ‰ krahasuar me vitin e kaluar.  Këto aktivitete adresojnë sfidat nga raportet e progresit për nevojën e fuqizimit të kapaciteteve për ngritjen e cilësisë së shërbimeve për shëndetin e  nënës dhe fëmijës dhe uljen e nivelit të lartë të vdekshmërisë për nënat dhe fëmijët. 
Me qëllim të zbatimit të Strategjisë  për integrimin e komuniteteve rom, ashkali dhe egjiptian në Republikën e Kosovës  2009- 2015,  Ministria e Shëndetësisë ka vazhduar me programin e imunizimit ku është bërë vaksinimi i 550 fëmijëve të komunitetit rom, ashkali dhe egjiptas që janë të pavaksinuar apo pjesërisht të pavaksinuar. Po ashtu kanë vazhduar fushatat lokale të vaksinimit nga IKSHPK. Janë ndërmarrë fushata me qwllim tw vetëdijwsimit të parandalimit tw ekspozimit ndaj Plumbit pwr komunitetin rom si komunitet mw i rrezikuar. Popullata e komunitetit Ashkali dhe Egjiptian janë integruar nw sistemin shëndetësor, për ndryshim nga ai Rom i cili ende heziton edhe përkundër prioriteteve dhe angazhimit. Këto aktivitete adresojnë sfidat e identifikuara në raportin e progresit ku është potencuar se dispozitat për shërbime shëndetësore nuk kanë arritur në mënyrë adekuate deri te komunitetet pakicë.
Me qëllim të zbatimit të Strategjisë kombëtare të Republikës së Kosovës kundër narkotikëve 2012-2016 Ministria e Shëndetësisë është duke zbatuar programin e terapisë mbajtëse me metadon që zbatohet në pesë institucione  (Ambulanca Specialistike/ Labyrinth; Spitali Rajonal i Gjakovës/Reparti i Psikiatrisë; Spitali Rajonal i Gjilanit/ Reparti i Psikiatrisë; QKUK/Reparti i Psikiatrisë dhe Departamenti Shëndetësor i Burgjeve). Gjithsej përfitues nga ky program janë 124 klientë. Është zhvilluar trajnimi për master trajner për HIV/AIDS nga të gjitha institucionet relevante. Ndërsa sa i përket numrit total të klientëve të testuar për HIV/AIDS në Qendrën për Këshillim dhe Testim Vullnetar  në Klinikën Infektive gjatë periudhës  01 Maj deri në 05 Gusht 2015  është  raportuar  të jetë  63 klientë, ndërsa në kuadër të sistemi shëndetësor të burgjeve është  bërë testimi i 212 klientëve.
Ky program adreson sfidën e evidentuar nga raportet e progresit ku theksohet që lufta kundër abuzimit me droga ende nuk është adresuar.
Me qëllim të zbatimit të Strategjisë nacionale për të drejtat e personave me aftësi të kufizuar në Republikën e Kosovës, Ministria e Shëndetësisë siguron për personat me aftësi të kufizuar të gjitha shërbimet shëndetësore që ofrohen nga institucionet shëndetësore publike, ku për këtë kategori të ndjeshme të shoqërisë këto shërbime mbulohen nga buxheti i Kosovës siç parashihet me legjislacionin në fuqi. 
Gjithashtu nga buxheti i Ministrisë së Shëndetësisë mbulohen shpenzimet pwr shwrbimet e nevojshme shwndetwsore pwr personat që janë të vendosur në Shtëpitë Integruese dhe Qendrat e Shëndetit Mendor.

Këto aktivitete adresojnë problemet e evidentuara në raportin e progresit për personat me të meta mendore dhe stigmën. 
Me qëllim të zbatimit të Programit Nacional të Kontrollit të Kancerit në Kosovë 2014-2020, bazuar në të dhënat nga Raporti gjashtë mujor lidhur me zbatimin e Projektit të Mamografisë mobile në Kosovë, në gjashtë mujorin e parë të këtij viti, ekzaminimeve me këtë aparaturë i janë nënshtruar 1254 femra në disa rajone të Kosovës. Që nga fillimi i zhvillimit të aktiviteteve në ofrimin e këtyre shërbimeve, në fund të vitit të kaluar 2014 të mamografit mobil e deri në qershor të këtij viti 2015, numri i femrave që kanë kryer ekzaminime të mamografisë mobile është 1254. Prej tyre, 260 ekzaminime janë kryer në vitin 2014 dhe 994 në vitin 2015. Mamografi mobile janë bërë deri tash në komuna e rajone të ndryshme të Kosovës si: Gjilani, Vitia, Novobërda, Zhupa e Prizrenit, Prishtina dhe Podujeva. Projekti vazhdon edhe në komunat e tjera sipas planit dinamik të lëvizjes së mamografit.
3

